
Kirish 
2025-yil sentabr oyidan 2026-yil may oyigacha bo‘lgan davrda 

Toshkent davlat sharqshunoslik universiteti Yoshlar ittifoqi va Tashqi 

siyosat va xalqaro iqtisodiy munosabatlar instituti (TSXIM) Yoshlar 

ittifoqi jamoasi tomonidan talabalarning bo‘sh vaqtini mazmunli tashkil 

etish, ularning intellektual va ijodiy salohiyatini rivojlantirish, sport va 

madaniy tadbirlardagi faolligini oshirish hamda jamoatchilik faoliyatiga 

keng jalb etishga qaratilgan 50 dan ortiq tadbir va loyihalar amalga 

oshirildi. 

Hisobot davrida tashkil etilgan va qo‘llab-quvvatlangan tadbirlarda 

hisob-kitob bo‘yicha 14 000 nafardan ortiq ishtirok qayd etildi. 

Jumladan, “Zakovat Talabalar Ligasi” va “Zakovat Quiz” musobaqalari, 

intellektual haftalik, shaxmat, munozara va adabiy bellashuvlar, sport 

musobaqalari, madaniy-ma’rifiy tadbirlar hamda sayohatlar orqali 

minglab talabalar qamrab olindi. Yil davomida jamoa tomonidan tashkil 

etilgan intellektual tadbirlarda 8 000 nafardan ortiq ishtirok qayd etildi. 

Xususan, “Zakovat Talabalar Ligasi”, “Zakovat Quiz”, “Munozara”, 

“MindQuest”, “IQ Arena”, “Kahoot Energizer” kabi loyihalar talabalar 

orasida muntazam tashkil etilib, intellektual muhitni shakllantirishga 

xizmat qildi. 

Shuningdek, TSXIM instituti talabalari 10 dan ortiq oliy ta’lim 

muassasalari ishtirokidagi “SDG Zakovat” musobaqasi, 10 ta 

universitet o‘rtasida o‘tkazilgan ingliz tili musobaqasi kabi 

universitetlararo loyihalarda faol qatnashdilar. Bunday tadbirlarda jamoa 

a’zolari ishtirokchi bilan bir qatorda tashkilotchi va volontyor sifatida 

ham faoliyat olib bordilar. Hisobot davrida TSXIM Yoshlar ittifoqi 

jamoasi tomonidan 1-o‘rinlarni qo‘lga kiritgan bir qator natijalar, 

jumladan, “Yurtim qadriyatlari” ko‘rik-tanlovining universitet bosqichida 

1-o‘rin, 10 ta universitet o‘rtasidagi ingliz tili musobaqasida 1-o‘rin 

hamda “Ittifoq Quiz” respublika bosqichida 1-o‘rin qayd etildi. 

Shuningdek, “Eko Zakovat” musobaqasida 2-o‘rin va boshqa intellektual 

musobaqalarda sovrinli natijalarga erishildi.Bundan tashqari, yil 

davomida institut talabalari Ekologiya qo‘mitasi, siyosiy partiyalar, Oliy 

Majlis huzuridagi Yoshlar parlamenti hamda boshqa davlat va jamoat 

tashkilotlari tomonidan tashkil etilgan konferensiya, forum, tadbir va 

loyihalarda faol ishtirok etib, volontyorlik faoliyatini olib bordilar. 

Mazkur hisobot TSXIM instituti Yoshlar ittifoqi jamoasining 

2025–2026-o‘quv yili davomida amalga oshirgan ishlarini, erishilgan 

natijalarni va talabalar hayotidagi amaliy hissasini umumlashtiradi. 

 

 

 

 



2025-yil sentabr oyida amalga oshirilgan ishlar 

1. Birinchi kurs talabalarini kutib olish va tanishtiruv haftaligi 

2025-yil sentabr oyida yangi qabul qilingan birinchi kurs 

talabalarini universitet hayotiga moslashtirish hamda ularni talabalik 

muhiti bilan yaqindan tanishtirish maqsadida tashkil etilgan Tanishtiruv 

haftaligi doirasida universitet Yoshlar ittifoqi bilan hamkorlikda 

“Kahoot Energizer” intellektual-ko‘ngilochar o‘yini tashkil etildi. 

Tadbirda 40 ta jamoa va jami 200 nafar talaba ishtirok etdi. O‘yin 

davomida talabalar o‘z bilimlarini sinash bilan birga, yangi kursdoshlari 

bilan tanishish va jamoada ishlash imkoniyatiga ega bo‘ldilar. 

2. Birinchi kurs talabalarini Yoshlar ittifoqi faoliyati bilan 

tanishtirish 

Tanishtiruv haftaligi doirasida birinchi kurs talabalariga Yoshlar 

ittifoqining maqsad va vazifalari, faoliyat yo‘nalishlari, amalga 

oshirilayotgan loyihalar hamda talabalar uchun mavjud 

imkoniyatlar haqida ma’lumot berildi. Yoshlar ittifoqi faoliyatiga 

qiziqish bildirgan va jamoaga qo‘shilish istagidagi talabalarni aniqlash 

maqsadida ular bilan suhbatlar tashkil etildi. Suhbatlar davomida 

talabalarning qiziqishlari, qobiliyatlari va jamoa faoliyatidagi ishtirok 

etish istaklari o‘rganildi. 

3. Institut Yoshlar ittifoqi koordinatori — xalqaro yoshlar 

festivalidagi ishtiroki 

2025-yil sentabr oyida Tashqi siyosat va xalqaro iqtisodiy 

munosabatlar instituti Yoshlar ittifoqi koordinatori Abdumanobov 

Abdumo‘min Butunjahon Yoshlar festivalida ishtirok etish uchun to‘liq 

moliyalashtiriladigan grantni qo‘lga kiritdi. Festival Rossiya 

Federatsiyasining Nijniy Novgorod shahrida bo‘lib o‘tib, unda 

dunyoning turli mamlakatlaridan 1000 nafar xalqaro ishtirokchi tanlab 

olindi. Festival doirasida O‘zbekiston delegatsiyasi tarkibida xalqaro 

yoshlar bilan muloqot, madaniy almashinuv va turli tadbirlarda ishtirok 

etildi. 

Festival yakunidan so‘ng hududiy dastur uchun 25 nafar 

ishtirokchiga ajratilgan to‘liq moliyalashtiriladigan grant asosida 

Omsk viloyatidagi dasturda ham ishtirok etildi. Mazkur dastur davomida 

hududdagi madaniy, ijtimoiy va yoshlar bilan bog‘liq tadbirlarda 

qatnashildi hamda xalqaro tajriba almashinuvi amalga oshirildi. 

Sentabr oyi bo‘yicha asosiy natijalar: 

• 1-kurs talabalarini qamrab olgan tanishtiruv tadbirlari tashkil 

etildi;  

• 40 ta jamoa va 200 nafar talaba “Kahoot Energizer” 

tadbiriga jalb qilindi;  

• yangi talabalar Yoshlar ittifoqi faoliyati bilan tanishtirildi;  



• Yoshlar ittifoqiga qo‘shilishga qiziqish bildirgan talabalar 

bilan suhbatlar o‘tkazildi;  

• institut Yoshlar ittifoqi koordinatori xalqaro yoshlar 

festivalida O‘zbekiston delegatsiyasi tarkibida ishtirok etdi;  

• xalqaro va hududiy dasturlarda ishtirok etish orqali institut 

yoshlarining xalqaro tajriba almashinuvi va vakilligi ta’minlandi. 

 

2025-yil oktabr oyida amalga oshirilgan ishlar 

1. “Ustoz va murabbiylar kuni” munosabati bilan tadbir 

1-oktabr — Ustoz va murabbiylar kuni munosabati bilan institut 

Yoshlar ittifoqi jamoasi tomonidan alohida tayyorgarlik ishlari olib 

borilib, Tashqi siyosat va xalqaro iqtisodiy munosabatlar instituti 

professor-o‘qituvchilari bayram bilan samimiy tabriklandi. 

2. “Zakovat” talabalar ligasini tashkil etish va talabalarni jalb 

qilish 

2025-yil oktabr oyida respublika oliy ta’lim muassasalari talabalari 

o‘rtasida tashkil etiladigan “Zakovat” talabalar ligasi doirasida 4 ta 

musobaqa o‘tkazildi. Har bir musobaqada o‘rtacha 50–60 ta jamoa, jami 

har bir o‘yinda qariyb 300 nafar talaba ishtirok etdi. Oy davomida 

umumiy hisobda 1200 nafarga yaqin talaba “Zakovat” talabalar ligasi 

musobaqalariga jalb qilindi. Institut Yoshlar ittifoqi jamoasi tomonidan 

liga talaba-yoshlar o‘rtasida keng targ‘ib qilinib, jamoalarni shakllantirish, 

ro‘yxatdan o‘tkazish va musobaqalarda ishtirok etish jarayonlarida 

amaliy yordam ko‘rsatildi. 

Talabalarning yuqori faolligi natijasida respublika bo‘yicha atigi 4 

ta oliy ta’lim muassasasida, jumladan Toshkent davlat sharqshunoslik 

universitetida “Zakovat” intellektual klubi tashkilotchilari tomonidan 

universitetning o‘zida liga o‘yinlarini tashkil etish yo‘lga qo‘yildi. 

 

 

3. Xalqaro qizlar kuni doirasidagi tadbir 

11-oktabr — Xalqaro qizlar kuni doirasida universitet Xotin-

qizlar kengashi va Universitet Yoshlar ittifoqi hamkorligida Toshkent 

davlat sharqshunoslik universiteti talaba qizlari uchun “Kahoot 

Energizer” intellektual-ko‘ngilochar o‘yini tashkil etildi. 

Tadbirda 200 nafarga yaqin talaba ishtirok etdi. Institut Yoshlar 

ittifoqi jamoasi tadbirni tashkil etish va talabalarni jalb qilish jarayonida 

faol ishtirok etdi. 

4. Ichki turizmni rivojlantirish 

Talaba-yoshlar o‘rtasida ichki turizmni rivojlantirish, ularning 

mamlakatimizning tarixiy va madaniy maskanlariga bo‘lgan qiziqishini 

oshirish maqsadida universitet Yoshlar ittifoqi tomonidan 1-kurs 

talabalari uchun Samarqand viloyatiga sayohat tashkil etildi. Mazkur 



sayohatni tashkil etish jarayonida TSXIM instituti Yoshlar ittifoqi 

jamoasi ham faol ishtirok etib, talabalarni jalb qilish va tashkiliy 

masalalarni amalga oshirishga ko‘maklashdi. 

5. Karyera klubini tashkil etishda ishtirok 

Universitetda talaba-yoshlarning kasbiy rivojlanishi, mehnat 

bozoriga tayyorgarligi va karyera imkoniyatlarini kengaytirishga 

qaratilgan Karyera klubi tashkil etildi. Klubni shakllantirish va uning 

dastlabki faoliyatini yo‘lga qo‘yishda TSXIM instituti Yoshlar ittifoqi 

jamoasi tomonidan tashkiliy va amaliy yordam ko‘rsatildi. 

6. “Zakovat Gambit” shaxmat turnirini targ‘ib qilish 

Butun respublika miqyosida tashkil etiladigan “Zakovat Gambit” 

shaxmat turniri doirasida institut talabalari o‘rtasida targ‘ibot ishlari olib 

borildi. Talabalarga turnir haqida ma’lumot berilib, ishtirok etish uchun 

ro‘yxatdan o‘tish jarayonida amaliy yordam ko‘rsatildi. 

7. “Yosh kitobxon” tanlovi 

Universitet Kitobxonlik klubi bilan hamkorlikda tashkil etilgan 

“Yosh kitobxon” tanlovida 200 nafarga yaqin talaba ishtirok etdi. 

Institut Yoshlar ittifoqi jamoasi tomonidan talabalarni tanlovga jalb qilish 

va ularning ishtirokini ta’minlash bo‘yicha targ‘ibot ishlari olib borildi. 

 

8. Munozara musobaqasi 

Universitet Yoshlar ittifoqi va fakultet kengashlari bilan 

hamkorlikda talabalarning mantiqiy, tanqidiy va mustaqil fikrlash 

qobiliyatlarini rivojlantirish maqsadida munozara musobaqasi tashkil 

etildi. 

Musobaqada 100 nafarga yaqin talaba ishtirok etdi. 

9. “Zakovat Quiz” intellektual o‘yini 

Talabalarning intellektual salohiyatini oshirish va bo‘sh vaqtini 

mazmunli tashkil etish maqsadida “Zakovat Quiz” intellektual o‘yini 

tashkil etildi. Unda 300 nafarga yaqin talaba ishtirok etdi. 

10. UNESCO Yoshlar forumidagi volontyorlik va media 

faoliyati 

Oy yakunida TSXIM instituti Yoshlar ittifoqi jamoasi a’zolari 

Samarqand shahrida o‘tkazilgan UNESCO Yoshlar forumida faol 

ishtirok etdilar. Forum doirasida jamoa a’zolari volontyorlik faoliyatini 

amalga oshirib, tadbirning tashkiliy jarayonlariga ko‘maklashdilar. 

Shuningdek, forum jarayonlarini yoritish maqsadida videoroliklar 

tayyorlandi. 

Oktabr oyining umumiy natijalari 

2025-yil oktabr oyida TSXIM instituti Yoshlar ittifoqi jamoasi 

tomonidan intellektual, madaniy-ma’rifiy, turizm, karyera, volontyorlik 

va xalqaro hamkorlik yo‘nalishlarida qator tadbir va loyihalar amalga 

oshirildi.Oy davomida ishtirokchilar soni aniq ko‘rsatilgan asosiy 



tadbirlarning o‘zida 2000 nafarga yaqin talaba qamrab olindi. Xususan, 

“Zakovat” talabalar ligasining 4 ta o‘yinida 1 200 nafarga yaqin, “Kahoot 

Energizer” tadbirida 200 nafarga yaqin, “Yosh kitobxon” tanlovida 200 

nafarga yaqin, munozara musobaqasida 100 nafarga yaqin hamda 

“Zakovat Quiz” intellektual o‘yinida 300 nafarga yaqin talaba ishtirok 

etdi.  

 

2025-yil noyabr oyida amalga oshirilgan ishlar 

1. “Zakovat” universitet terma jamoasi uchun saralash 

musobaqasi 

Respublika va Toshkent shahar miqyosida o‘tkaziladigan 

intellektual musobaqalarda Toshkent davlat sharqshunoslik universiteti 

sharafini himoya qiladigan “Zakovat” terma jamoasi tarkibiga 

qo‘shilish istagida bo‘lgan talabalarni aniqlash maqsadida saralash 

musobaqasi tashkil etildi. Saralash musobaqasida jami 100 nafar talaba 

ishtirok etdi. Natijada intellektual salohiyati va “Zakovat” yo‘nalishiga 

qiziqishi yuqori bo‘lgan talabalarni aniqlash imkoniyati yaratildi. 

2. “Zakovat” talabalar ligasi 

Noyabr oyida respublika oliy ta’lim muassasalari talabalari 

o‘rtasida tashkil etiladigan “Zakovat” talabalar ligasi doirasida 4 ta 

musobaqa o‘tkazildi. 

Mazkur musobaqalarda jami 1 200 nafarga yaqin talaba ishtirok 

etdi. TSXIM instituti Yoshlar ittifoqi jamoasi tomonidan talabalar 

o‘rtasida liga keng targ‘ib qilinib, jamoalarni shakllantirish, ro‘yxatdan 

o‘tkazish va musobaqalarda ishtirok etish jarayonlarida amaliy yordam 

ko‘rsatildi. 

3. Rektor kubogi uchun futbol bo‘yicha saralash 

TSXIM instituti Yoshlar ittifoqi jamoasi hamda O‘zbekiston Xalq 

demokratik partiyasi Markaziy Kengashi hamkorligida futbol bo‘yicha 

Rektor kubogi musobaqasida ishtirok etadigan institut jamoasini 

shakllantirish maqsadida talabalar o‘rtasida saralash musobaqasi tashkil 

etildi. 

Musobaqada 150 nafarga yaqin talaba ishtirok etdi. 

4. Rus tilidagi kitobxonlik musobaqasi 

TSXIM instituti Yoshlar ittifoqi jamoasi tomonidan institutdagi rus 

tilida ta’lim oluvchi guruhlar talabalari uchun rus tilida kitobxonlik 

musobaqasi tashkil etildi. Musobaqada 50 nafardan ortiq talaba 

ishtirok etdi. Tadbir orqali yoshlarni muntazam kitob o‘qishga 

rag‘batlantirish, ularning bilim doirasini kengaytirish va rus tilidagi 

adabiyotlarga qiziqishini oshirishga e’tibor qaratildi. 

 

5. “Sharqshunos kitobxon” tanlovi 



Universitet Kitobxonlik klubi bilan hamkorlikda “Sharqshunos 

kitobxon” tanlovi tashkil etildi. Tanlovda 100 nafardan ortiq talaba 

ishtirok etdi. Tanlov talabalarning kitobxonlik madaniyatini rivojlantirish, 

mutolaa doirasini kengaytirish va intellektual salohiyatini oshirishga 

qaratildi. 

6. “Ittifoq Quiz” respublika musobaqasidagi natija 

Butun respublika miqyosida tashkil etilgan “Ittifoq Quiz” 

intellektual musobaqasida Toshkent davlat sharqshunoslik universiteti 

jamoasi faol ishtirok etib, 1-o‘rinni qo‘lga kiritdi. Musobaqa yakunida 

universitet jamoasi qimmatbaho sovg‘alar bilan taqdirlandi. 

7. “Eko Zakovat” musobaqasidagi natija 

Toshkent shahridagi oliy ta’lim muassasalari talabalari o‘rtasida 

tashkil etilgan “Eko Zakovat” intellektual musobaqasida TSXIM 

instituti jamoasi ishtirok etib, 2-o‘rinni egalladi. Mazkur natija institut 

talabalarining intellektual salohiyati bilan bir qatorda ekologik 

masalalarga oid bilimlarini ham namoyon etdi. 

Noyabr oyining umumiy natijalari 

2025-yil noyabr oyida TSXIM instituti Yoshlar ittifoqi jamoasi 

tomonidan intellektual, sport va kitobxonlik yo‘nalishlarida qator tadbir 

va loyihalar amalga oshirilib, talaba-yoshlarni mazmunli faoliyatga keng 

jalb etish bo‘yicha tizimli ishlar olib borildi. 

Oy davomida ishtirokchilar soni ko‘rsatilgan tadbirlar doirasida 

jami       1900 nafarga yaqin ishtirokchi qamrab olindi. Jumladan: 

• “Zakovat” talabalar ligasi — 1 200 nafarga yaqin; 

• “Zakovat” terma jamoasi saralash musobaqasi — 100 nafar; 

• Rektor kubogi futbol saralash musobaqasi — 150 nafarga 

yaqin; 

• rus tilidagi kitobxonlik musobaqasi — 50 nafardan ortiq; 

• “Sharqshunos kitobxon” tanlovi — 100 nafardan ortiq; 

• “Zakovat Quiz” intellektual o‘yini — 300 nafardan ortiq. 

Shuningdek, oy davomida universitet va institut jamoalari 

tomonidan respublika va Toshkent shahar miqyosidagi intellektual 

musobaqalarda faol ishtirok etilib, “Ittifoq Quiz” musobaqasida 1-o‘rin, 

“Eko Zakovat” musobaqasida esa 2-o‘rin qo‘lga kiritildi. 

2025-yil dekabr oyida amalga oshirilgan ishlar 

1. “Sharqshunos talabalar festivali” 

2025-yil dekabr oyida Toshkent davlat sharqshunoslik universiteti 

Yoshlar ittifoqi jamoasi tashabbusi bilan “Sharqshunos talabalar 

festivali”ga start berildi. Festival doirasida talaba-yoshlarning intellektual 

salohiyati, ijodiy qobiliyati, sportga bo‘lgan qiziqishi, jamoada ishlash 

ko‘nikmalari va zamonaviy yo‘nalishlarga bo‘lgan qiziqishini 

rivojlantirishga qaratilgan qator loyihalar tashkil etildi. Festival doirasida 

quyidagi loyihalar amalga oshirildi: 



• Kahoot intellektual-ko‘ngilochar o‘yini; 

• “Zakovat Quiz” intellektual musobaqasi; 

• Debate — munozara musobaqasi; 

• “Sharqshunos kitobxon” tanlovi; 

• “Kelajak o‘yinlari” loyihasi doirasida kibersport 

musobaqalari; 

• MUN (Model United Nations); 

• Bowling musobaqasi; 

• Videoroliklar tanlovi; 

• Futbol musobaqasi; 

• “Milliy qadriyatlar festivali”. 

Mazkur loyihalarda jami 3 000 nafarga yaqin talaba ishtirok etdi. 

TSXIM instituti Yoshlar ittifoqi jamoasi festival doirasidagi 

barcha loyihalarni tashkil etish va o‘tkazishda faol tashkiliy yordam 

ko‘rsatdi. Jamoa a’zolari tadbirlarni muvofiqlashtirish, ishtirokchilarni 

jalb qilish, jamoalarni shakllantirish va tashkiliy jarayonlarda faol ishtirok 

etdilar. Festival yakunlari bo‘yicha yuqori o‘rinlarni qo‘lga kiritgan 

talabalar orasida TSXIM instituti talabalari salmoqli qismini tashkil 

etdi. Bu esa institut talabalarining festival doirasidagi intellektual, sport 

va ijodiy loyihalarda yuqori faollik ko‘rsatganini namoyon etdi. 

2. “Zakovat” talabalar ligasi 

Noyabr oyida respublika oliy ta’lim muassasalari talabalari 

o‘rtasida tashkil etiladigan “Zakovat” talabalar ligasi doirasida 2 ta 

musobaqa o‘tkazildi. 

Mazkur musobaqalarda jami 600 nafarga yaqin talaba ishtirok 

etdi. TSXIM instituti Yoshlar ittifoqi jamoasi tomonidan talabalar 

o‘rtasida liga keng targ‘ib qilinib, jamoalarni shakllantirish, ro‘yxatdan 

o‘tkazish va musobaqalarda ishtirok etish jarayonlarida amaliy yordam 

ko‘rsatildi. 

Dekabr oyining umumiy natijalari 

Dekabr oyida TSXIM instituti Yoshlar ittifoqi jamoasi universitet 

miqyosidagi yirik “Sharqshunos talabalar festivali”ning barcha asosiy 

yo‘nalishlarida faol ishtirok etdi. Festival doirasidagi loyihalarda 3 600 

nafarga yaqin talaba qamrab olindi. Festival orqali talabalar uchun 

intellektual, sport, madaniy, ijodiy va zamonaviy texnologiyalar 

yo‘nalishlarida o‘z qobiliyatlarini namoyon etish uchun keng imkoniyat 

yaratildi. TSXIM instituti talabalarining festivaldagi faol ishtiroki 

natijasida bir qator yo‘nalishlarda yuqori natijalar qayd etildi. 

 

2026-yil yanvar oyida amalga oshirilgan ishlar 

2026-yil yanvar oyida TSXIM instituti Yoshlar ittifoqi jamoasi 

tomonidan talabalarning intellektual, sport va jamoatchilik faolligini 



oshirishga qaratilgan bir qator tadbirlar tashkil etildi va tashkiliy jihatdan 

qo‘llab-quvvatlandi. 

1. Shaxmat musobaqasi 

TSXIM instituti talabalari o‘rtasida shaxmat musobaqasi tashkil etildi. 

Musobaqada 100 ga yaqin talaba ishtirok etib, talabalar o‘rtasida 

sog‘lom raqobat, mantiqiy fikrlash va intellektual salohiyatni 

rivojlantirishga xizmat qildi. 

2. “Zakovat Talabalar Ligasi” 

“Zakovat Talabalar Ligasi” doirasida 2 ta musobaqa tashkil etilib, ularda 

jami 600 ga yaqin talaba ishtirok etdi. TSXIM Yoshlar ittifoqi jamoasi 

talabalarni musobaqalarga jalb qilish, ro‘yxatdan o‘tkazish va ishtirokini 

tashkiliy jihatdan qo‘llab-quvvatladi. 

3. “Zakovat Quiz” intellektual musobaqasi 

Talabalar o‘rtasida “Zakovat Quiz” intellektual musobaqasi o‘tkazilib, 

unda 400 nafardan ortiq talaba ishtirok etdi. Musobaqa talabalar 

orasida bilimga bo‘lgan qiziqishni oshirish, jamoaviy ishlash va tezkor 

fikrlash ko‘nikmalarini rivojlantirishga qaratildi. 

 

4. Xalqaro va mahalliy konferensiyalarda ishtirok 

Yanvar oyi davomida bir qator xalqaro va mahalliy konferensiyalarga 

TSXIM institutining 100 ga yaqin talabalari jalb qilindi. Talabalarning 

bunday tadbirlardagi ishtiroki ularning professional va akademik muhit 

bilan yaqindan tanishishi, yangi bilim va tajriba orttirishi hamda 

universitetning jamoatchilik va xalqaro aloqalaridagi faolligini oshirishga 

xizmat qildi. 

Yanvar oyining umumiy natijalari 

Yanvar oyida o‘tkazilgan tadbirlar va konferensiyalar doirasida 

jami 1 200 nafarga yaqin ishtirok qayd etildi. Ushbu ko‘rsatkich 

tadbirlardagi jami ishtirokni anglatadi, ya’ni bir talaba bir nechta tadbirda 

qatnashgan bo‘lishi mumkin. Oy davomida asosiy e’tibor intellektual 

rivojlanish, sport, jamoaviy faoliyat hamda talabalarning 

konferensiyalardagi ishtirokini kengaytirishga qaratildi. 

 

2026-yil fevral oyida amalga oshirilgan ishlar 

2026-yil fevral oyida TSXIM instituti Yoshlar ittifoqi jamoasi 

tomonidan talabalarning intellektual, madaniy, ekologik va jamoatchilik 

faolligini oshirishga qaratilgan bir qator loyihalar amalga oshirildi. 

1. “Yurtim qadriyatlari” ko‘rik-tanlovi 

“Yurtim qadriyatlari” ko‘rik-tanlovining universitet bosqichida TSXIM 

instituti Yoshlar ittifoqi jamoasi faol ishtirok etib, faxrli 1-o‘rinni qo‘lga 

kiritdi. Mazkur natija institut talabalarining jamoaviy ishlash, ijodkorlik 

va milliy qadriyatlarga bo‘lgan qiziqishini namoyon etdi. 



2. “Zakovat Quiz” — Musiqa mavzusi 

Talabalar o‘rtasida musiqa mavzusiga bag‘ishlangan “Zakovat Quiz” 

intellektual musobaqasi tashkil etildi. Unda 600 ga yaqin talaba ishtirok 

etdi. Musobaqa orqali talabalar o‘rtasida intellektual raqobat va jamoaviy 

fikrlash muhiti yanada kuchaytirildi. 

3. Qishki sayohat 

Universitet Yoshlar ittifoqi, Yosh turizm elchilari kengashi hamda 

TSXIM instituti Yoshlar ittifoqi hamkorligida Toshkent viloyati 

Bo‘stonliq tumanidagi tog‘li hududlarga qishki sayohat tashkil etildi. 

Unda 80 nafar faol talaba ishtirok etdi. Sayohat talabalar o‘rtasida 

do‘stona muhitni mustahkamlash, faol yoshlarni birlashtirish va ichki 

turizmni targ‘ib qilishga xizmat qildi. 

4. “SDG Zakovat” intellektual musobaqasi 

TSXIM instituti Yoshlar ittifoqi va Sustainable Minds klubi 

hamkorligida 10 dan ortiq oliy ta’lim muassasalari talabalari o‘rtasida 

“SDG Zakovat” intellektual musobaqasi tashkil etildi. Musobaqa orqali 

Barqaror rivojlanish maqsadlari bo‘yicha yoshlarning bilim va 

xabardorligini oshirish hamda turli universitetlar talabalari o‘rtasida 

hamkorlikni rivojlantirishga e’tibor qaratildi. 

5. “Zakovat Quiz” — Kinofilmlar mavzusi 

Kinofilmlar mavzusida navbatdagi “Zakovat Quiz” intellektual 

musobaqasi tashkil etilib, unda 600 ga yaqin talaba ishtirok etdi. Tadbir 

talabalarning madaniy bilimlarini kengaytirish, tezkor fikrlash va jamoa 

bilan ishlash ko‘nikmalarini rivojlantirishga xizmat qildi. 

Fevral oyining umumiy natijalari 

Fevral oyida aniq ko‘rsatilgan tadbirlar doirasida 1 800 ga yaqin 

ishtirok qayd etildi. Bundan tashqari, “SDG Zakovat” musobaqasida 10 

dan ortiq oliy ta’lim muassasalari jamoalari jalb etildi. 

Oy davomida intellektual musobaqalar, milliy qadriyatlar, ichki 

turizm, ekologik va barqaror rivojlanish yo‘nalishlari bo‘yicha 

faoliyat olib borilib, TSXIM instituti Yoshlar ittifoqi jamoasining 

universitet miqyosidagi tashabbuslari kengaytirildi. 

 

2026-yil mart oyida amalga oshirilgan ishlar 

2026-yil mart oyida TSXIM instituti Yoshlar ittifoqi jamoasi 

tomonidan talabalarning intellektual, madaniy, ijtimoiy va jamoatchilik 

faolligini oshirishga qaratilgan keng ko‘lamli tadbirlar tashkil etildi 

hamda universitet miqyosidagi bir qator loyihalarda faol ishtirok etildi. 

1. Intellektual haftalik 

TDShU Yoshlar ittifoqi va TSXIM instituti Yoshlar ittifoqi hamkorligida 

talabalarning intellektual salohiyatini rivojlantirishga qaratilgan 

Intellektual haftalik tashkil etildi. Haftalik doirasida: 

• “Munozara” intellektual o‘yini; 



• “Kahoot Energizer” o‘yini; 

• “MindQuest” intellektual o‘yini; 

• “IQ Arena” energizer o‘yini; 

• “Zakovat” intellektual o‘yini 

kabi tadbirlar o‘tkazildi. 

Mazkur haftalik doirasida jami 1 000 nafar talaba ishtirok etdi. 

Loyiha talabalar o‘rtasida bilim, tezkor fikrlash, muloqot va jamoaviy 

ishlash ko‘nikmalarini rivojlantirishga xizmat qildi. 

2. 8-mart — Xalqaro xotin-qizlar kuni 

8-mart — Xalqaro xotin-qizlar kuni munosabati bilan TSXIM instituti 

Yoshlar ittifoqi jamoasi tomonidan alohida tayyorgarlik ishlari olib 

borildi. Institutdagi ustozlar va talaba qizlar bayram bilan tabriklanib, ular 

uchun bayramona muhit yaratildi. 

Shuningdek, bayram munosabati bilan “Zakovat Quiz” 

intellektual musobaqasi tashkil etilib, unda 300 nafardan ortiq talaba 

qizlar ishtirok etdi. 

3. Umumxalq hashari 

TSXIM instituti Yoshlar ittifoqi jamoasi umumxalq hashari doirasida faol 

ishtirok etdi. Hashar davomida institut hududini obodonlashtirish va 

tozalash ishlariga hissa qo‘shildi hamda talabalarda jamoatchilik 

mas’uliyati va atrof-muhitga e’tibor hissini kuchaytirishga qaratilgan 

amaliy ishlar olib borildi. 

4. “Ogahiy izdoshlari” adabiy bellashuvi 

Talabalarning adabiyotga bo‘lgan qiziqishini oshirish maqsadida 

“Ogahiy izdoshlari” nomli adabiy bellashuv tashkil etildi. Unda 100 

nafardan ortiq talaba ishtirok etdi. Bellashuv orqali Ogahiy ijodi va 

o‘zbek adabiy merosiga bo‘lgan qiziqishni yanada oshirishga e’tibor 

qaratildi. 

5. “Zakovat Quiz” — Anime mavzusi 

Talabalar qiziqishlaridan kelib chiqib, anime mavzusida “Zakovat Quiz” 

intellektual musobaqasi tashkil etildi. Unda 200 ga yaqin talaba ishtirok 

etdi. 

6. Universitetlararo ingliz tili musobaqasi 

Webster universitetida tashkil etilgan 10 ta universitet jamoalari 

o‘rtasidagi ingliz tilidagi musobaqada Sustainable Minds klubi hamda 

TSXIM instituti Yoshlar ittifoqi a’zolaridan tashkil topgan yagona jamoa 

ishtirok etdi. Jamoa musobaqa yakunlariga ko‘ra faxrli 1-o‘rinni qo‘lga 

kiritdi. 

7. “Siyosiy tahlilchi kadrlar tayyorlashning dolzarb masalalari” 

konferensiyasi 

“Siyosiy tahlilchi kadrlar tayyorlashning dolzarb masalalari” mavzusidagi 

konferensiya doirasida tashkil etilgan “Zakovat” va “Kahoot” 

intellektual o‘yinlarini o‘tkazishda TSXIM instituti Yoshlar ittifoqi 



jamoasi tashkiliy jihatdan faol yordam berdi. Mazkur tadbirlarda 100 

nafardan ortiq talaba ishtirok etdi. 

Mart oyining umumiy natijalari 

Mart oyida aniq ishtirokchilar soni ko‘rsatilgan tadbirlar doirasida 

1 700 nafardan ortiq ishtirok qayd etildi. Bundan tashqari, umumxalq 

hashari va universitetlararo ingliz tili musobaqasi kabi tadbirlarda ham 

TSXIM instituti Yoshlar ittifoqi jamoasi faol ishtirok etdi. 

Oy davomida jamoa tomonidan intellektual rivojlanish, adabiyot 

va madaniyat, yoshlar faolligi, jamoatchilik tashabbuslari hamda 

xalqaro va universitetlararo hamkorlik yo‘nalishlarida keng ko‘lamli 

ishlar amalga oshirildi. 

 

2026-yil aprel–may oylarida amalga oshirilgan ishlar 

2026-yil aprel–may oylarida TSXIM instituti Yoshlar ittifoqi 

jamoasi tomonidan talabalarning intellektual, ijtimoiy va jamoatchilik 

faolligini oshirish, universitet miqyosidagi tadbirlarni qo‘llab-quvvatlash 

hamda talabalar uchun mazmunli dam olish imkoniyatlarini yaratishga 

qaratilgan bir qator tadbirlar amalga oshirildi. 

1. Navro‘z bayram tadbirlarida ishtirok 

TDShUda tashkil etilgan Navro‘z bayram tadbirlarida TSXIM instituti 

Yoshlar ittifoqi jamoasi a’zolari faol ishtirok etib, tadbirlarni tashkil etish 

bilan bog‘liq tashkiliy masalalarda amaliy yordam ko‘rsatdilar. 

2. “Zakovat Quiz” intellektual musobaqalari 

Aprel oyida talabalar o‘rtasida 2 ta “Zakovat Quiz” intellektual 

musobaqasi tashkil etilib, ularda jami 1 000 ga yaqin talaba ishtirok etdi. 

3. Buxoro shahriga sayohat 

Universitet Yoshlar ittifoqi bilan hamkorlikda Buxoro shahriga sayohat 

tashkil etildi. Unda 100 ga yaqin talaba ishtirok etdi. Sayohat talabalar 

uchun bo‘sh vaqtni mazmunli tashkil etish, jamoaviy muhitni 

mustahkamlash va tarixiy-madaniy maskanlar bilan yaqindan tanishish 

imkonini yaratdi. 

 

4. “Zakovat Talabalar Ligasi” 

May oyida “Zakovat Talabalar Ligasi” doirasida 2 ta Zakovat 

musobaqasi tashkil etildi. Ularda jami 600 ga yaqin talaba faol ishtirok 

etdi. 

5. Xalqaro va mahalliy konferensiyalarda ishtirok 

May oyi davomida TSXIM instituti Yoshlar ittifoqi jamoasi a’zolari turli 

xalqaro va mahalliy konferensiyalarda faol ishtirok etib, institutning 

ilmiy-ma’rifiy va jamoatchilik tadbirlaridagi faolligini ta’minlashga hissa 

qo‘shdilar. 

6. Lashkarak o‘rmoniga sayohat 

Talabalar uchun Lashkarak o‘rmoniga sayohat tashkil etildi. Sayohat 



talabalar o‘rtasidagi do‘stona muhitni mustahkamlash, bo‘sh vaqtni 

mazmunli tashkil etish hamda tabiat qo‘ynida hordiq chiqarish 

imkoniyatini yaratishga xizmat qildi. 

Aprel–may oylarining umumiy natijalari 

Aprel–may oylarida ishtirokchilar soni aniq ko‘rsatilgan tadbirlar 

doirasida jami 1 700 nafarga yaqin ishtirok qayd etildi. Shuningdek, 

jamoa universitet miqyosidagi Navro‘z bayram tadbirlarini tashkil etishda 

hamda xalqaro va mahalliy konferensiyalarda faol ishtirok etdi.Mazkur 

davrda asosiy e’tibor intellektual rivojlanish, talabalar faolligi, milliy 

qadriyatlar, madaniy-ma’rifiy faoliyat, jamoaviy hamkorlik va 

talabalar bo‘sh vaqtini mazmunli tashkil etishga qaratildi. 

 

Xulosa 
2025-yil sentabr oyidan 2026-yil may oyigacha bo‘lgan davr 

TDShU Yoshlar ittifoqi va TSXIM instituti Yoshlar ittifoqi jamoasi 

uchun faol va sermahsul davr bo‘ldi. Hisobot davrida 50 dan ortiq 

tadbir va loyiha tashkil etildi yoki tashkiliy jihatdan qo‘llab-quvvatlandi 

hamda tadbirlar doirasida 14 000 nafardan ortiq ishtirok qayd etildi. 

Faoliyatning asosiy qismini talabalar o‘rtasida intellektual muhitni 

rivojlantirish tashkil etdi. “Zakovat Talabalar Ligasi”, “Zakovat Quiz”, 

“Munozara”, “MindQuest”, “IQ Arena”, “Kahoot Energizer” va boshqa 

loyihalar orqali 8 000 nafardan ortiq ishtirok qamrab olindi. Bu 

yo‘nalishdagi muntazam faoliyat natijasida TSXIM talabalari turli 

universitetlararo va respublika miqyosidagi musobaqalarda sovrinli 

o‘rinlarni egalladilar. 

Xususan, TSXIM jamoasi “Yurtim qadriyatlari” ko‘rik-

tanlovining universitet bosqichida 1-o‘rin, “Ittifoq Quiz” respublika 

musobaqasida 1-o‘rin, 10 ta universitet ishtirokidagi ingliz tili 

musobaqasida 1-o‘rinni qo‘lga kiritdi. Shuningdek, “Eko Zakovat” 

musobaqasida 2-o‘rin egallandi. Yoshlarning intellektual rivojlanishi 

bilan bir qatorda, hisobot davrida sport, madaniy-ma’rifiy, ekologik, 

turizm va volontyorlik yo‘nalishlarida ham faol ish olib borildi. Buxoro, 

Samarqand, Bo‘stonliq va Lashkarak kabi yo‘nalishlarda sayohatlar 

tashkil etilib, talabalar uchun mazmunli hordiq va jamoaviy muloqot 

muhiti yaratildi. Navro‘z, 8-mart, Ustoz va murabbiylar kuni kabi muhim 

sanalar munosabati bilan ham tegishli tadbirlar tashkil etildi. 

Shuningdek, TSXIM instituti talabalari yil davomida Ekologiya 

qo‘mitasi, Oliy Majlis huzuridagi Yoshlar parlamenti, siyosiy 

partiyalar va boshqa davlat hamda jamoat tashkilotlari tomonidan 

tashkil etilgan tadbir va konferensiyalarda ishtirok etib, volontyorlik 

faoliyatini amalga oshirdilar. Bu esa talabalarning universitetdan tashqari 

jamoatchilik va ijtimoiy faoliyatdagi ishtirokini kengaytirdi. Umuman 



olganda, 2025–2026-o‘quv yili davomida TSXIM instituti Yoshlar ittifoqi 

jamoasining faoliyati talabalarni birlashtirish, ularning 

tashabbuslarini qo‘llab-quvvatlash, intellektual va ijtimoiy faolligini 

oshirish hamda institutning universitet miqyosidagi yoshlar 

faoliyatidagi ishtirokini kuchaytirishga yo‘naltirildi. Erishilgan 

natijalar kelgusida talabalar tashabbuslarini yanada kengaytirish, yangi 

loyihalarni yo‘lga qo‘yish va TSXIM yoshlarining universitet hamda 

respublika miqyosidagi faolligini oshirish uchun mustahkam asos bo‘lib 

xizmat qiladi. 

 

 

 

 

 

 

 

 


